
ANNOTATSIYA 
Mazkur maqolada bugungi globallashuv jarayonida jadallashib borayotgan dunyo manzarasi 

va uning mazmun-mohiyatini chuqur anglash, sodir bo‘layotgan siyosiy voqelik va o‘zgarishlarni 
milliy va umuminsoniy manfaatlar asosida tahlil etish, xavf solayotgan turli darajadagi 
tahdidlarning kelib chiqish sabablarini idrok etgan holda ularga qarshi kurashda O‘zbekistonda 
yagona oila farzandlaridek ahillikda istiqomat qilayotgan 130 dan ortiq millat va elat vakillarining 
barchasini safarbar etish mamlakat kelajagi va barqarorlik rivojlanishning muhim omili ekanligi 
batafsil bayon etilgan.  

Hozirgi kunda respublikada istiqomat qilayotgan turli millat vakillarining ko‘plab milliy-
madaniy markazlari faoliyat olib boradi. Ana shu markazlar tomonidan millatlararo munosabatlarni 
yanada takomillashtirish maqsadida turli jabhalarda olib borilayotgan chora-tadbirlar to‘g‘risida 
ham fikr yuritiladi. Jahon hamjamiyati davlatlari tadqiqotchilari uchun ham ushbu masala g‘oyat 
dolzarb mavzulardan biriga aylangan. O‘zbekistonda istiqomat qilayotgan turli millat vakillarining 
o‘z ona tili, milliy tarixi, qadriyatlari va an’analarini o‘rganish, yoshlarga o‘rgatish va millatlararo 
munosabatlarni yanada uyg‘unlashtirish borasida amalga oshirilayotgan ishlar ham shular 
sirasidandir. 

Kalit so‘zlar: globallashuv jarayoni, yagona oila, barqarorlik, milliy-madaniy markazlar, 
millatlararo munosabatlar, bag‘rikenglik, milliy qadriyatlar, umuminsoniy manfaatlar. 

РОЛЬ НАЦИОНАЛЬНО-КУЛЬТУРНЫХ ЦЕНТРОВ В УЛУЧШЕНИИ 
МЕЖНАЦИОНАЛЬНЫХ ОТНОШЕНИЙ В УЗБЕКИСТАНЕ 

АННОТАЦИЯ 
В этой статье представлено глубокое понимание мирового ландшафта и его сути, 

которые сегодня ускоряются в процессе глобализации, анализ политических реалий и 
изменений, происходящих на основе национальных и общечеловеческих интересов, важного 
фактора развития будущего и стабильности страны, мобилизующего представители более 
чем 130 наций и сословий, живущих в гармонии  

В настоящее время в республике действует множество национально-культурных 
центров, в которых проживают представители разных национальностей. Эти центры также 
отражают меры, принимаемые на различных направлениях с целью дальнейшего улучшения 
межэтнических отношений. Для исследователей государств мирового сообщества этот 
вопрос также стал одной из самых актуальных тем. Среди них - работа, проводимая по 
изучению родного языка, национальной истории, ценностей и традиций представителей 
разных национальностей, проживающих в Узбекистане, по обучению молодежи и 
дальнейшей гармонизации межэтнических отношений. 

Ключевые слова: процесс глобализации, единая семья, устойчивость, национально-
культурные центры, межэтнические отношения, толерантность, национальные ценности, 
общечеловеческие интересы. 

  
Diloram Babajanova, 

doctor of history, professor 
Uzbekistan State University of World Languages 

dilorambabajanova52@gmail.com 
 

THE ROLE OF NATIONAL-CULTURAL CENTERS IN IMPROVING 
INTERETHNIC RELATIONS IN UZBEKISTAN 

ABSTRACT 
In this article, a deep understanding of the world landscape and its essence, which is 

accelerating in the process of globalization today, an analysis of the political realities and changes 
taking place on the basis of national and universal interests, an important factor in the development 
of the future and stability of the country, mobilizing representatives of more than 130 nations and 
elats living in harmony  

Currently, there are many national-cultural centers of representatives of different 
nationalities living in the Republic. These centers also reflect on the measures taken on different 
fronts in order to further improve interethnic relations. For researchers of the states of the world 
community, this issue has also become one of the most relevant topics. Among them are the work 
carried out to study the native language, national history, values and traditions of representatives of 
different nationalities living in Uzbekistan, to teach young people and to further harmonize 
interethnic relations. 

Index Terms: globalization process, single family, sustainability, national-cultural centers, 
interethnic relations, tolerance, national values, universal interests. 

  
Dolzarbligi: 
O‘zbekiston mustaqilligining dastlabki yillaridan boshlab jamiyatda millatlararo totuvlik va 

bag‘rikenglikni ta’minlash davlat siyosatining ustuvor yo‘nalishlaridan biri sifatida belgilandi. 
Mazkur yo‘nalishda millatlararo munosabatlarni yanada rivojlantirish, turli millat vakillarining tili, 
dini, madaniyati, urf-odatlarini saqlash va rivojlantirish, ijtimoiy-iqtisodiy sharoitlar yaratish 
bo‘yicha keng qamrovli islohotlar amalga oshirildi. Zero, “yurtimizda hukm surayotgan do‘stlik va 
birdamlik muhiti – tinchlik va barqarorlik, amalga oshirilayotgan islohotlar samaradorligini 
oshirish, O‘zbekistonning xalqaro maydondagi obro‘-e’tiborini yanada yuksaltirishning eng muhim 
omilidir”[1], deb O‘zbekiston Respublikasi Prezidenti Sh.Mirziyoyev ta’kidlagani ham bejiz emas. 
Bu borada respublikada yashovchi millatlar o‘rtasida hamjihatlilikni mustahkamlash, millatlararo 

muloqot madaniyatini rivojlantirish, insonparvarlik qadriyatlarini, bu borada amalga oshirilayotgan 
madaniy-ma’rifiy ishlarni ilmiy asosda yo‘lga qo‘yish muhim ahamiyat kasb etadi. 

Hozirgi kunda ana shu noyob va moʻtabar merosning qay darajada saqlanib, avaylanib 
kelinayotgani, uni har tomonlama o‘rganish, keng omma, ayniqsa, yoshlar ongiga singdirish, jahon 
jamoatchiligiga targ‘ib etish borasida amaliy ishlar faol olib borilmoqda. Yurt kelajagi bo‘lgan 
barkamol avlodni yetishtirish uchun o‘zbek millatining har bir vakili o‘z farzandini milliy g‘oya, 
an’analar, tili, muqaddas dini, madaniyati va boy o‘tmishida chuqur iz qoldirgan buyuk siymolariga 
muhabbat va hurmat ruhida tarbiyalash bilan birga jahoniy o‘zigagina xos bo‘lgan insonparvarlik, 
baynalmilallik va samimiylik va bag‘rikenglik ruhida ham tarbiyalash, bugungi kunda har 
qachongidan ham zarurroqdir. 

O‘zbekiston Respublikasi Prezidentining 2022 yil 28 yanvardagi “2022-2026 yillarga 
mo‘ljallangan Yangi O‘zbekistonning Taraqqiyot strategiyasi to‘g‘risida”gi PF-60-son Farmonining 
“Ma’naviy taraqqiyotni ta’minlash va sohani yangi bosqichga olib chiqish” nomli V bandida 
“Jamiyatda millatlararo totuvlik va dinlararo bag‘rikenglik muhitini mustahkamlash” masalasi 74-
maqsadda keltirilgan bo‘lib, unda “millatlararo munosabatlar sohasida O‘zbekiston Respublikasi 
davlat siyosati konsepsiyasining izchil amalga oshirilishini ta’minlash” zarurligi ta’kidlangan”[2]. 
Bu borada Respublika Prezidenti Shavkat Mirziyoyevning “...mamlakatimizda hukm surayotgan 
millatlar va fuqarolar totuvligi, o‘zaro hurmat va mehr-oqibat muhitini ko‘z qorachig‘idek saqlash 
hamda mustahkamlashni o‘zimning ustuvor vazifam, deb hisoblayman”[3.8-9], deb ta’kidlagani 
ham ayni muddao edi. 

Millatlararo munosabatlar, jamiyatdagi barqarorlik va xavfsizlikni mustahkamlashga 
qaratilgan etnik milliy siyosat mohiyatini tahlil qilib, O‘zbekistonning milliy siyosatini ikki 
bosqichga: birinchisi - 1991-2016 yillar, ikkinchisi-2017 yildan hozirgi kungacha bo‘lib o‘rganish 
mumkin. Birinchi bosqichda milliy davlatchilikning mustahkam poydevori qo‘yilgan, jamiyatda 
xavfsizlik va barqarorlikni ta’minlash, diasporalar rivojlanishi uchun teng sharoitlar yaratilgan keng 
ko‘lamli islohotlar amalga oshirildi. Agar birinchi bosqichda vazifalar asosan fuqarolik jamiyati 
institutlari, xususan, Respublika Baynalmilal Madaniyat markazi, kam sonli millatlarning milliy-
madaniy markazlari va do‘stlik jamiyatlari tomonidan amalga oshirilgan. Ikkinchi bosqichda milliy 
siyosatni takomillashtirish maqsadida ushbu vazifalarni Davlat organi - O‘zbekiston Respublikasi 
Vazirlar Mahkamasi huzuridagi millatlararo munosabatlar va xorijiy davlatlar bilan do‘stona 
munosabatlar qo‘mitasi amalga oshirdi”[4.32-34].  

O‘zbekiston Respublikasi Prezidentining 2022 yil 28 yanvardagi “2022-2026 yillarga 
mo‘ljallangan Yangi O‘zbekistonning Taraqqiyot strategiyasi to‘g‘risida”gi PF-60-son Farmonining 
“Ma’naviy taraqqiyotni ta’minlash va sohani yangi bosqichga olib chiqish” nomli V bandida 
“Jamiyatda millatlararo totuvlik va dinlararo bag‘rikenglik muhitini mustahkamlash” masalasi 74-
maqsadda keltirilgan bo‘lib, unda “millatlararo munosabatlar sohasida O‘zbekiston Respublikasi 
davlat siyosati konsepsiyasining izchil amalga oshirilishini ta’minlash” zarurligi ta’kidlangan[5]. Bu 
borada Respublika Prezidenti Shavkat Mirziyoyevning “...mamlakatimizda hukm surayotgan 
millatlar va fuqarolar totuvligi, o‘zaro hurmat va mehr-oqibat muhitini ko‘z qorachig‘idek saqlash 
hamda mustahkamlashni o‘zimning ustuvor vazifam, deb hisoblayman”[6.8-9], deb ta’kidlagani 
ham ayni muddao edi. 

Millatlararo totuvlik–O‘zbekiston Respublikasi davlat siyosatining ustuvor yo‘nalishlaridan 
biri hisoblanib, muayyan hudud, davlatda turli millat vakillarining bahamjihat yashashi, 
hamkorlikda faoliyat yuritishini ifoda etadi. Bu masala O‘zbekiston Respublikasi uchun ham juda 
muhim sanaladi. O‘zbekiston hududida qadimdan ko‘plab millat va elat vakillari bahamjihat 
istiqomat qilib kelgan. Ular o‘rtasida asrlar davomida milliy nizolar bo‘lmagani o‘zbek xalqining 
azaliy bag‘rikengligini ko‘rsatadi. Millatlararo munosabatlarda uyg‘unlikni mavjudligi ko‘pmillatli 
jamiyatning siyosiy-iqtisodiy rivojlanishiga samarali ta’sir etadi. Bu esa O‘zbekiston 
Respublikasidagi diasporalarga o‘z imkoniyatlarini to‘la namoyon qilishlari uchun imkoniyat 
yaratib, jamiyatning barcha sohalarida faol ishtirok etish uchun katta turtki vazifasini o‘taydi. Zero, 
mamlakatda yaratilgan ijtimoiy-siyosiy muhit, har bir fuqaroning huquq va erkinliklarini qonunlar 
bilan mustahkamlab qo‘yilishi va ularning kafolatlanishi O‘zbekistonda yashovchi turli millat va 

elat vakillari o‘rtasidagi o‘zaro totuvlik mustaqillik yillarida erishilgan eng katta yutuqlardan biriga 
aylandi. 

Millatlararo totuvlik, ahillik va inoqlik umumbashariy qadriyat bo‘lib, turli xil xalqlar 
birgalikda istiqomat qiladigan mintaqa va davlatlar milliy taraqqiyotini belgilaydi, shu joyda 
tinchlik va barqarorlikning kafolati bo‘lib xizmat qiladi. Mustaqil O‘zbekistonda milliy siyosatning 
eng asosiy qoidalari sifatida shuni ta’kidlash joizki, kamsonli millatlarning haq-huquqlariga e’tibor 
bilan qarash, ularning tili, an’ana va urf-odatlarini hurmat qilish, ularning o‘ziga xosligini saqlab 
qolish, shuningdek, erkin va har tomonlama rivojlanishi uchun zarur shart-sharoitlarni yaratish, har 
bir oilaning, har bir insonning millatidan qat’iy nazar ijtimoiy himoyalanishini ta’minlaydigan 
yuksak darajada rivojlangan, ijtimoiy sohaga yo‘naltirilgan bozor iqtisodiyotiga tayanish, 
millatlararo munosabatlardagi nizoli vaziyatlarni ijtimoiy-siyosiy asosda tinch yo‘l bilan hal etish 
muhim ahamiyat kasb etadi. O‘zbekiston erishgan va erishayotgan betimsol yutuqlar, ulkan 
islohotlar, yangilanishlar, bunyodkorlik ishlari, o‘zbek xalqining farovon turmushi, osoyishta 
hayoti, voyaga yetayotgan barkamol avlod – mana shu ulug‘ ne’matlarni in’om etgan istiqlol uchun 
qanchadan-qancha ajdodlar kurashgan, shahid ketgan. Zero, bu yo‘lda jon fido qilgan ota-
bobolarning muborak ruhlarini shod etish barchaning insoniy burchi ekan, mustaqillikni avaylab-
asrash, millatlararo totuvlik, hamjihatlik va ayniqsa o‘zaro munosabatlarni ta’minlashni hamisha 
dolzarb, deb qaralgan.  

2.Metodlar va o‘rganilganlik darajasi: 
Ushbu maqola umume’tirof etilgan metodlar, jumladan tarixiylik, ilmiylik, va hududiy 

yondoshuvlar kabi tarixiy metodlar asosida o‘rganilgan bo‘lib, unda respublikada istiqomat 
qilayotgan turli millat vakillarining ko‘plab milliy-madaniy markazlari faoliyati hamda ana shu 
markazlar tomonidan millatlararo munosabatlarni yanada takomillashtirish maqsadida turli 
jabhalarda olib borilayotgan chora-tadbirlar to‘g‘risidagi ma’lumotlar keltirilgan, mazkur 
yo‘nalishda qabul qilingan me’yoriy-huquqiy hujjatlar mazmun-mohiyati ham ochib berilgan. 

3.Tadqiqot natijalari: 
O‘zbekistonda 130 dan ortiq millat va elat vakillari yagona oila farzandlaridek ahil 

yashamoqda. Ana shunday ko‘p sonli millat va elat vakillarining birgalikda, hamkor va hamjihat 
bo‘lib umr kechirishi natijasida ularning har biri ma’naviy va madaniy jihatdan boyib, o‘zaro 
munosabatlar ta’sirida ko‘p millatli xalqimizning turmush tarzi yanada yuksalmoqda. Bu borada 
Prezident Sh.Mirziyoyev, “Bugungi osuda hayotimizning qadriga yetish, jamiyatimizda hukm 
surayotgan turli millat va elatlar, diniy konfessiyalar o‘rtasidagi bag‘rikenglikni, fuqarolar orasidagi 
o‘zaro hurmat, mehr-oqibat muhitini yanada mustahkamlash barchamizning asosiy 
burchimizdir”[7.311], deb ta’kidlagani ham bejiz emas. Millatlararo munosabatlar tamoyilining 
yaxshi yo‘lga qo‘yilganligi, milliy an’ana va qadriyatlarni yanada rivojlantirish bo‘yicha amalga 
oshirilayotgan ezgu ishlar, ko‘rsatilayotgan ulkan e’tibor va g‘amxo‘rliklar, yaratilayotgan barcha 
imkoniyat va sharoitlar bugungi hayotimizda aks etmoqda. 

Har qanday ko‘p millatli mamlakatning muvaffaqiyatli rivojlanishi ijtimoiy barqarorlik, 
iqtisodiy-siyosiy asoslar hamda axloqiy mezonlar bilan bir qatorda ko‘p jihatdan mamlakatdagi turli 
millatlar va diniy konfessiyalar o‘rtasida totuvlik hamda mustahkam tinchlikka bog‘liq. Etnik o‘ziga 
xoslikni rivojlantirish va millatlararo munosabatlarni yanada uyg‘unlashtirishda 2017 yil 19 
maydagi “Millatlararo munosabatlar va xorijiy mamlakatlar bilan do‘stlik aloqalarini yanada 
takomillashtirish chora-tadbirlari to‘g‘risida”gi farmoniga asosan, Vazirlar Mahkamasi huzurida 
Millatlararo munosabatlar va xorijiy mamlakatlar bilan do‘stlik aloqalari qo‘mitasi tashkil etildi. 
Mazkur qo‘mita o‘z faoliyati doirasida jamiyatda millatlararo totuvlik va bag‘rikenglikni ta’minlash 
bo‘yicha davlat siyosatini izchil hamda samarali amalga oshirib, 150 ta milliy madaniy markaz 
bilan hamkorlik qilmoqda”[8.174]. Ular o‘ziga xos madaniyati, tili, urf-odat va an’analarini, xalq 
hunarmandchiligini rivojlantirib, turli madaniyatlarning bir-birini o‘zaro boyitishga, har birimizda 
ko‘pmillatli yagona oila tuyg‘usini mustahkamlashga salmoqli hissa qo‘shmoqda. Shuningdek, 
O‘zbekistonning milliy-madaniy xilma-xilligi milliy o‘zligini anglashning o‘sishi va ma’naviy 
tiklanish bilan qo‘shilib, jamiyatning yangilanishiga, uning bag‘rikengligiga qudratli turtki bo‘ladi 
hamda respublikaning jahon hamjamiyatiga qo‘shilishi uchun qulay sharoit yaratadi. Millatlararo va 

dinlararo totuvlik jamiyatning o‘z-o‘zidan yuzaga kelguvchi holati bo‘lmay, O‘zbekiston 
davlatining milliy siyosati natijasidir [9.199]. 

Dastlabki Milliy-madaniy markazlarlar koreyslar, qozoqlar, yahudiylar, armanlar tomonidan 
respublika viloyatlarida 1989 yilda tuzildi. Bu markazlarning chinakam rivojlanishi va ravnaq 
topishi O‘zbekiston mustaqillikka erishganidan keyin boshlandi. O‘zbekiston mustaqilligi 
munosabati bilan ularning samarali faoliyat kursatishi uchun keng imkoniyatlar yaratildi. Natijada, 
Milliy-madaniy markazlar soni yil sayin ortib bordi. Respublikada 1991 yilda 12 ta milliy-madaniy 
markaz faoliyat ko‘rsatgan bo‘lsa, hozirgi kunda 156 ta milliy madaniy markaz, 38 ta do‘stlik 
jamiyati va xorijda 98 ta vatandoshlar jamiyati faoliyat olib bormoqda. Shuningdek, 2023 yilda 
yangi 3 ta milliy madaniy markaz tashkil qilingan va ularni qo‘llab-quvvatlash maqsadida Davlat 
byudjetidan 20 mlrd. so‘mga yaqin mablag‘ ajratilganligini ta’kidlash joiz[10]. Bundan tashqari, 
Prezidentning “O‘zbekiston –2030” strategiyasi to‘g‘risida”gi Farmoni va “O‘zbekiston–2030“ 
strategiyasi sifatli va o‘z vaqtida amalga oshirilishi reja qilingan. 

O‘zbekiston Respublikasida yashovchi turli millat vakillarini respublika ijtimoiy, ma’naviy-
ma’rifiy hayotida faol ishtirok etishini ta’minlash Milliy-madaniy markazlar faoliyatining muhim 
yo‘nalishlaridan biridir. Shuningdek, xorijiy mamlakatlardagi turdosh tashkilotlar hamda tarixiy 
vatanlari bilan do‘stlik, hamkorlik, madaniy-ma’rifiy aloqalar o‘rnatish va hamdo‘stlik aloqalarini 
rivojlantirish, Respublika baynalmilal madaniyat markazi, manfaatdor vazirliklar, idoralar, davlat 
va jamoat tashkilotlari hamda ijodiy uyushmalar bilan hamkorlikda mamlakatimizda fuqarolar 
hamjihatligi va millatlararo totuvlikni mustahkamlashga ko‘maklashish markazning asosiy 
vazifalari bo‘lib hisoblanadi. 

Hech shubhasiz, O‘zbekistondagi diniy va millatlararo totuvlikni saqlashga doir yuksak 
insonparvar siyosat, jamiyatdagi barqarorlik, o‘zaro hurmat, hamjihatlik, bag‘rikenglik, mehr-
oqibat, muruvvat va shafqat, sahovat muhiti dunyoning ko‘plab mamlakatlari uchun havas qilishga 
va namuna bo‘lishga arzigulikdir. Shu bilan birga, millatlararo totuvlik, bag‘rikeng muqaddas islom 
dini – tinchlik, ma’rifat, yuksak ahloq-odob ifodachisi sifatida vaqtlar o‘tgan sayin, zamonlar 
kechgan sayin yulduzdek yarqirab, chiroy ochaveradi, fuqarolik jamiyati rivojlanishining asosiy 
mezonlaridan biri bo‘lib qolaveradi, kelajagi buyuk bo‘lgan barkamol avlodni ma’naviy-ahloqiy 
tarbiyalashda muhim omil hamda yurt taraqqiyoti va tinchligining garovi sifatida xizmat qilaveradi.  

Shuni nazarda tutib, istiqlolning dastlabki yillaridanoq hamjihatlik, totuvlik va bag‘rikenglik 
munosabatlarini ta’minlashga harakat qilindi. O‘zbekiston Respublikasi Prezidenti Sh.Mirziyoyev 
ta’kidlaganidek, “...qadimiy va saxovatli ushbu zaminimizda ko‘p asrlar davomida turli millat va 
elat, madaniyat va din vakillari birgalikda tinch-totuv yashab keladi. Mehmondo‘stlik, ezgulik, qalb 
saxovati va tom ma’nodagi bag‘rikenglik xalqimizga doimo xos bo‘lgan va uning mentaliteti 
asosini tashkil etadi” [11.305]. 

Respublikada yashayotgan barcha millat va elat vakillari millati, tili, e’tiqodi, ijtimoiy 
holatidan qat’iy nazar O‘zbekiston xalqini tashkil qilishi va ularning huquq va manfaatlari, 
shuningdek, e’tiqod erkinligi mustahkamlangan. Jumladan, O‘zbekiston Respublikasi 
Konstitutsiyasining 19-moddasiga ko‘ra, “O‘zbekiston Respublikasida barcha fuqarolar bir xil 
huquq va erkinliklarga ega bo‘lib, jinsi, irqi, millati, tili, dini, e’tiqodi, ijtimoiy kelib chiqishi, 
ijtimoiy mavqeidan qat’iy nazar, qonun oldida tengdirlar” [12.13]. Asosiy qonunda ushbu 
huquqning aks ettirilishi mamlakatda insonlarning vijdon va e’tiqod erkinligi ta’minlanishi uchun 
asosdir. 

Bugungi kunda O‘zbekistonda mehr-oqibat, hamjihatlik va bag‘rikenglik oliy qadriyat 
darajasiga ko‘tarilgan. Jamiyatimizda tinchlik-osoyishtalik qaror topgan. El-yurt osoyishtaligi, 
tinchligi, mazkur zaminda yashayotgan barcha millat va elat vakillari o‘rtasidagi do‘stlik va 
hamjihatlik har qanday davlat ravnaqini, taraqqiyoti va dunyodagi obro‘-e’tiborini, eng muhimi, 
uning kelajagini belgilab beruvchi asosiy omillardan biri bo‘lib kelgan. Darhaqiqat, istiqlol yillarida 
erishgan eng katta boylik – xalqlarning tinch va osuda hayotidir. Jamiyatdagi o‘zaro hurmat, mehr-
oqibat va bag‘rikenglik kabi oliyjanob fazilatlar, milliy va umumbashariy qadriyatlarga uyg‘un 
yashash tamoyili tobora mustahkamlanib borayotgani respublikada istiqomat qilayotgan barcha 
millat va elat vakillari jahon hamjamiyati tomonidan keng e’tirof etilmoqda. Shuning uchun ham, 

millatlararo totuvlik va diniy bag‘rikenglik milliy mafkuraning asosiy g‘oyalaridan biri hisoblanar 
ekan, Prezident Sh.Mirziyoyev ta’kidlaganidek, “Mamlakatimizda millatlar va konfessiyalararo 
hamjihatlikni saqlash va mustahkamlashga qaratilgan davlat siyosati izchil amalga oshirilmoqda” 
[13.307]. 

O‘zbekiston Respublikasi Prezidenti Shavkat Mirziyoyev ta’kidlaganidek: “Mustaqillik 
yillarida mamlakatimizda millatlararo munosabatlar rivojida yangi bosqich boshlandi. 
Bag‘rikenglik va insonparvarlik madaniyatini rivojlantirish, millatlararo va fuqarolararo hamjihatlik 
va totuvlikni mustahkamlash, yosh avlodni shu asosda Vatanga muhabbat va sadoqat ruhida 
tarbiyalash O‘zbekistonda davlat siyosatining eng muhim ustuvor yo‘nalishlaridan biri etib 
belgilandi. Bularning barchasi hayotda o‘zining to‘liq ifodasini topdi” [14].  

Ijtimoiy-siyosiy barqarorlik sharoitida ko‘p sonli millat va elat vakillarining birgalikda, 
hamkor va hamjihat bo‘lib umr kechirishi natijasida ularning har biri ma’naviy va madaniy jihatdan 
boyib, o‘zaro munosabatlar ta’sirida ko‘p millatli xalqimizning turmush tarzi yanada yuksalmoqda. 
Prezident Sh.Mirziyoyev aytganidek: “millati, tili va dinidan qat’iy nazar, ularning barchasi uchun 
haqiqiy Vatanga aylanganini alohida ta’kidlash o‘rinlidir”[15.449]. Zero, yurtimizda vijdon va 
e’tiqod erkinligi, turli millat vakillarining huquqlari keng kafolatlanib, diniy bag‘rikenglik muhiti 
tobora mustahkamlanib bormoqda. 

Dunyoda 1000 dan ortiq konfessiya mavjud, ryespublikada esa 16 ta konfessiyaga, 2276 ta 
diniy tashkilot, 10 ta yahudiylik jamoasi, 6 ta bahoiylik, 1 ta krishnaviylik jamiyati va 1 ta 
buddaviylik ibodatxonasi, shuningdek, O‘zbekistonda konfessiyalararo bibliya faoliyat yuritmoqda. 
2019 yili xristian tashkilotlari soni 158 taga hamda 2020 yilda 166 taga o‘sib, noislomiy 
tashkilotlarning umumiy soni 183 taga yetgani ham O‘zbekistonda bag‘rikenglik va diniy erkinlik 
tamoyillari yangi pog‘onaga ko‘tarilganidan dalolat beradi. Ta’lim muassasalarida o‘qitish 7 tilda 
olib borilmoqda. O‘zbekiston milliy teleradiokompaniyasi o‘z dasturlarini 12 tilda efirga 
uzatmoqda, 10 tilda gazeta va jurnallar nashr etilmoqda, 9765 ta maktabda darslar turli tillarda olib 
borilmoqda.  

Eng muhim voqealardan biri–2017 yil 19 sentyabrda Nyu-York shahrida bo‘lib o‘tgan BMT 
Bosh Assambleyasining72-sessiyasida Prezident Sh.Mirziyoyev ilgari surgan tashabbusning amaliy 
ifodasi sifatida 2018 yili BMT Bosh Assambleyasining navbatdagi yalpi sessiyasida “Ma’rifat va 
diniy bag‘rikenglik” deb nomlangan maxsus rezolyusiya qabul qilinganligidir”[16]. Uning asosiy 
maqsadi –dunyoda bag‘rikenglik va o‘zaro hurmatni o‘rnatish, diniy erkinlikni ta’minlash, dindorlar 
huquqlarini himoya qilish va ularning kamsitilishiga yo‘l qo‘ymaslikdan iborat edi. 

4. Xulosa:  
Umuman olganda, millatlararo munosabatlar tamoyilining yaxshi yo‘lga qo‘yilganligi, 

milliy an’ana va qadriyatlarni yanada rivojlantirish bo‘yicha amalga oshirilayotgan ezgu ishlar, 
ko‘rsatilayotgan ulkan e’tibor va g‘amxo‘rliklar, yaratilayotgan barcha imkoniyat va sharoitlar 
bugungi hayotimizda aks etmoqda, milliy-madaniy markazlar faoliyatining yaxshi yo‘lga 
qo‘yilganligi turli millatlar o‘rtasidagi o‘zaro ahillikni takomillashtirish va yanada 
uyg‘unlashtirishda muhim omil bo‘lmoqda. Zero, Prezident Sh.Mirziyoyev ta’kidlaganidek: 
“millatlararo munosabatlar sohasida tizimli asosda ilmiy, jumladan, ijtimoiy tadqiqotlar olib borish, 
shuningdek, mazkur yo‘nalishdagi jarayonlar rivojining muttasil monitoringini yo‘lga qo‘yish” 
[17.307] muhim ahamiyat kasb etadi. 

Xulosa qilib aytadigan bo‘lsak, millatlararo munosabatlar sohasida o‘zaro hurmatga 
asoslangan muhitni mustahkamlash borasida olib borilayotgan islohotlar natijasida nafaqat 
o‘zimizga xos bo‘lgan tajribaga ega bo‘ldik, balki bu sohada yaratilgan yangi tizim nafaqat 
yurtimizda istiqomat qilayotgan turli millat vakillarning milliy-madaniy markazlar orqali o‘z tarixiy 
vatanlari bilan aloqa qila olishini, balki shu orqali ikki millat hamda ikki davlat o‘rtasidagi ijobiy 
munosabatlarni ham mustahkamlash imkoniyatiga ham ega bo‘lmoqda. Millatlararo munosabatlar, 
totuvlik va bag‘rikenglikni saqlashga doir davlat siyosatining olib borilishi natijasida umuminsoniy 
qadriyatlar va milliy urf-odat hamda an’analar uyg‘unlikda, bir-biridan quvvat olgan holda tobora 
mustahkamlanib bormoqda. 

